
	1․Վարչական դատավարության օրենսգրքով նախատեսել այն հիմքը, ինչի հիման վրա դատարանը պետք է տա հարկային մարմնի կողմից առգրավված էլեկտրոնային սարքերում կամ կրիչներում պարունակվող թվային տվյալների զննում կատարելու թույլտվություն.
	Ընդունվել է։
Նշված առաջարկության հիման վրա խմբագրվել է Վարչական դատավարության օրենսգրքի փոփոխության նախագիծը և նախատեսվել, որ այդ թույլտվությունը տրվում է, եթե.
1) ներկայացված դիմումով հիմնավորվել է, որ հարկային մարմնի կողմից առգրավված էլեկտրոնային սարքերում կամ կրիչներում պարունակվող թվային տվյալների զննության կատարումը բխում է Հայաստանի Հանրապետության հարկային օրենսգրքով  սահմանված հարկային հսկողության շրջանակներից, 
2) զննում կատարելու նպատակով հարկային մարմնի կողմից էլեկտրոնային սարքերի կամ կրիչների առգրավումը իրականացվել է Հայաստանի Հանրապետության հարկային օրենսգրքով  սահմանված  ընթացակարգերի համաձայն․


	2․  «Առևտրի և ծառայությունների մասին» օրենքի փոփոխության նախագծով նախատեսված ապացուցման բեռի բաշխման կանոնը նախատեսել կամ Հարկային օրենսգրքով կամ «Վարչարարության հիմունքների և վարչական վարույթի մասին» օրենքով.
	Ընդունվել է։ Համապատասխան կարգավորումները նախատեսվել են Հարկային օրենսգրքով.

	3․ Հարկային օրենսգրքում դատավարական կանոն սահմանելը խնդրահարույց է վարչդատ օրենսգրքի 2-րդ հոդվածի համատեքստում՝ համաձայն որի «Վարչական դատավարության կարգը սահմանվում է սույն օրենսգրքով.
	Ընդունվել է։ Համապատասխան դրույթը խմբագրվել է հետևյալ բովանդակությամբ․ <<Սույն կետով նախատեսված տեսաձայնագրությունները կամ դրանց կրկնօրինակները (բարենպաստ փաստական հանգամանքներ) չտրամադրելու արդյունքում առաջացած բացասական հետևանքի ռիսկը կրում է հարկ վճարողը>>:  Այս ձևակերպման և Վարչական դատավարության օրենսգրքի 28-րդ հոդվածի 1-ին մասի և 124-րդ հոդվածի 2.1 մասի համակցության ներքո խնդիրը կարգավորվում է.

	1․ ․ Խմբագրել հիմնավորումը՝ հիմնավորելով Հարկային օրենսգրքի գործող խմբագրությունից առգրավում կատարելու ժամանակ հարկ վճարողի բնականոն աշխատանքին չխոչընդոտելու պահանջը հանելը.
	Ընդունվել է։ Հիմնավորումը խմբագրվել է և նշվել, որ նշված պահանջը հանվում է հաշվի առնելով այն, որ ոչ բոլոր դեպքերում է հնարավոր ապահովել հարկ վճարողի բնականոն աշխատանքին չխոչընդոտելու պահանջի կատարումը, ուստի նշված կանոնակարգման առկայության դեպքում հնարավոր չի լինելու առգրավել փաստաթղթեր, իրեր կամ փորձանմուշներ, որոնք անմիջականորեն առնչվում են հարկային հսկողության նպատակներին ու հարցերին, քանի որ շահարկվելու է հարկ վճարողի բնականոն գործունեությանը խոչընդոտելու հանգամանքը.



